
 
    ᑐᓴᒐᒃᓴᖅ 

 
ᒥᓂᔅᑕ ᑐᙵᓱᒃᑎᑦᑎᕗᖅ ᐃᖕᒥᒃᑰᖅᑐᓄᑦ ᐃᓂᒃᑳᓕᐊᕆᔭᐅᓯᒪᔪᒥᒃ 

ᑮᓇᐅᔭᓕᐅᕈᑎᖃᕐᓗᓂ ᐃᖃᓗᒐᓱᐊᕐᓂᕐᒥᑦ 
 

ᐃᖃᓗᐃᑦ, ᓄᓇᕗᑦ (ᐊᐃᐳᕈ 5, 2002) - ᐅᓂᒃᑳᓕᐊᕆᓯᒪᔪᖅ ᓴᖅᑭᑎᑕᐅᔪᖅ ᐅᓪᓗᒥ ᐃᖕᒥᒃᑰᖅᑐᓄᑦ 
ᖃᐅᔨᒪᔨᑕᕐᓂᒃ ᐃᖃᓗᒐᓱᐊᕐᓂᕐᒧᑦ ᑲᓇᑕᐅᑉ ᑲᓐᓇᓇᖓᓂ ᑐᓴᕈᒥᓇᖅᑐᑦ ᓄᓇᕗᒥ ᐃᖃᓗᒐᓱᐊᖅᑎᓄᑦ, 
ᐅᖃᖅᑲᐅᔪᖅ ᐃᑯᐱᒡᕕᓕᕆᔨᒃᑯᑦ ᒥᓂᔅᑕᖓᑦ ᐅᓛᔪᒃ ᐊᑭᓱᒃ. 
 
"ᑖᒃᑯᐊ ᑲᑎᒪᔩᑦ ᕿᒥᕐᕈᓚᐅᖅᑐᑦ ᓄᓇᕗᑦ ᖃᓄᐃᓕᖓᓂᖓᓂᒃ, ᐊᔾᔨᐅᖏᑦᑑᓂᖓᓂᒃ ᑲᓇᑕᐅᑉ 
ᑲᓐᓇᓇᖓᓂ ᐃᖃᓗᒐᓱᐊᖅᑎᓄᑦ ᐊᒻᒪᓗ ᐃᓕᑕᕆᓪᓗᒍ ᓄᓇᕗᑦ ᑕᐃᒫᑦᓴᐃᓐᓈᑕᐅᖏᓐᓂᖓᓂᒃ 
ᐱᔪᓐᓇᖅᑕᖏᓐᓂᒃ ᖃᓂᒋᔭᖏᓐᓂᒃ ᓄᓇᖏᑦᑕ ᐃᖃᓗᒐᓱᐊᕐᓂᒃᒥᒃ ᓴᓂᐊᓂᒃ ᐊᕕᒃᑐᖅᓯᒪᓂᐅᔪᑦ ᑕᒫᓂ 
ᑲᓇᓐᓇᕐᒥ." ᒥᓂᔅᑕ ᐊᑭᓱᒃ ᐅᖃᓚᐅᖅᑐᖅ. 
 
ᑖᒃᑯᐊ ᖃᐅᔨᓴᖅᑏᑦ ᐊᑐᓕᖁᔨᓯᒪᔪᑦ ᐃᓚᒋᐊᖅᑎᑦᓯᖁᔨᒐᑎᒃ ᓄᓇᕗᒥᐅᖑᙱᑦᑐᓂᒃ ᐃᒪᕐᓂ 
ᓴᓂᖏᓐᓃᑦᑐᓂᒃ ᓄᓇᕗᑦ ᑕᒪᓐᓇ ᐋᖅᑭᒃᑕᐅᓚᐅᙱᓐᓂᖓᓂ ᐊᖏᓂᖅᓴᓂᒃ ᑐᓂᔭᐅᒋᐊᖃᕐᓂᖏᑦ 
ᐃᖃᓗᒐᓱᐊᕈᑎᒃᓴᓂᒃ. 
 
ᑎᒃᑯᐊᖅᑕᐅᓪᓗᑎᒃ ᒐᕙᒪᑐᖃᒃᑯᑦ ᐃᖃᓗᓕᕆᔨᖏᓐᓄᑦ ᐃᒪᕐᒥᐅᑕᓕᕆᔨᖏᓐᓄᑦ, ᑖᒃᑯᐊ ᐃᖕᒥᒃᑰᖅᑐᑦ 
ᕿᒥᕐᕈᔩᑦ ᐃᖃᓗᒐᓱᐊᕈᓐᓇᕐᓂᕐᒧᑦ ᑐᙵᕕᐅᔪᓂᒃ ᕿᒥᕐᕈᓚᐅᖅᑐᑦ ᒫᓐᓇ ᑐᙵᕕᐅᕙᒃᑐᓂᒃ 
ᑐᑭᒧᐊᒍᑕᐅᓪᓗᑎᒃ ᐃᓱᒪᓕᐅᕈᑎᖃᕐᓂᕐᒧᑦ ᓄᑖᓄᑦ ᐅᕝᕙᓘᓐᓃᑦ ᐃᓚᒋᐊᕆᒍᓐᓇᕐᓂᕐᒧᑦ 
ᐃᖃᓗᒐᓱᐊᒃᑲᓐᓂᕈᑎᒃᓴᓂᒃ, ᖃᐅᔨᓯᒪᔪᑦ ᐅᓄᖅᓯᓯᒪᓂᖏᓐᓂᒃ ᐃᖃᓗᐃᑦ ᐅᕝᕙᓘᓐᓃᑦ 
ᐊᑭᑦᑐᕐᓯᒪᓂᖅᓴᐅᓂᖏᓐᓂᒃ.  ᕿᒥᕐᕈᓯᒪᖕᒥᔪᑦ ᐃᓱᒪᓕᐅᕈᑕᐅᓯᒪᔪᓂᒃ ᑐᙵᕕᐅᔪᓂᒃ ᓄᑖᓂᒃ, 
ᓴᖅᑭᑉᐊᓪᓕᐊᔪᓂᓪᓗ ᐃᖃᓗᒐᓱᐊᕐᓂᕐᒧᑦ ᑲᓇᑕᐅᑉ ᑲᓇᓐᓇᖓᓂ. 
 
ᑐᑭᒋᑎᑕᐅᔪᑦ ᖃᓄᐃᑦᑑᓂᖏᑦ ᑐᙵᕕᐅᔪᓂ ᐃᓚᖃᖅᑐᑦ ᖃᓂᒋᔭᐅᔪᑦ, ᐊᑐᖅᑕᐅᖃᑦᑕᖅᓯᒪᓂᑐᖃᖏᑦ, 
ᑮᓇᐅᔭᓕᐅᕈᑕᐅᔪᓐᓇᕐᒪᖔᓪᓘᓐᒡᓂᑦ. 
 
ᐋᔩᖃᑎᒌᖕᓂᖃᖅᑎᓪᓗᒋᑦ ᑖᒃᑯᐊ ᕿᒥᕐᕈᔪᑦ ᒪᕐᕈᐃᑦᑐᑎᒃ ᓄᓇᕗᒨᓚᐅᖅᑐᑦ ᑲᑎᒪᖃᑎᒋᒋᐊᖅᑐᖅᑐᒍ ᒥᓂᔅᑕ 
ᐊᑭᓱᒃ ᐊᒻᒪᓗ ᐱᓕᕆᐊᖃᖅᑐᑦ ᐃᖃᓗᒐᓱᐊᕐᓂᕐᒥᒃ  ᓄᓇᕗᒥ. 
 
"ᑖᒃᑯᐊ ᐃᖃᓗᓕᕆᔩᑦ, ᐃᒪᕐᒥᐅᑕᓕᕆᔩᓪᓗ ᖁᔭᒋᔭᐅᒋᐊᖃᖅᑐᑦ ᑕᒪᑐᒥᖓ ᐱᒋᐊᖅᑎᑦᑎᓚᐅᕐᓂᖏᓐᓂᒃ 
ᒪᑐᐃᖓᓂᖅᓴᐅᔾᔪᑕᐅᓂᐊᖅᑐᓂᒃ ᐊᒻᒪᓗ ᑕᑯᓴᐅᑎᑦᑎᔾᔪᑕᐅᓂᖅᓴᐅᓂᐊᖅᑐᓂᒃ ᐱᖃᑕᐅᔪᓐᓇᕐᓂᕐᒧᑦ ᐊᒻᒪᓗ 
ᑐᓂᐅᖅᑲᐃᓂᐃᓂᕐᒧᑦ ᐃᓱᒪᓕᐅᕈᑎᖃᖅᐸᓪᓕᐊᓂᕐᒧᑦ," ᒥᓂᔅᑕ ᐊᑭᓱᒃ ᐅᖃᓚᐅᖅᑐᖅ. 
 
ᒥᓂᔅᑕ ᐅᖃᕆᐊᒃᑲᓐᓂᓚᐅᖅᑐᖅ ᖁᕕᐊᓲᑎᖃᙱᓐᓂᕋᖅᑐᓂ ᒐᕙᒪᑐᖃᒃᑯᑦ ᐃᓱᒪᓕᐅᕈᑎᒋᕋᑖᓚᐅᖅᑕᖓᓂᒃ 
ᑐᓂᓯᓪᓗᑎᒃ ᐃᖃᓗᒐᓱᐊᕈᓐᓇᕈᑎᓂᒃ ᐃᒪᖏᓐᓂ ᓄᓇᕗᑦ ᓴᓂᐊᓃᑦᑐᓂᒃ ᑖᒃᑯᓄᖓ ᐅᐊᖕᓇᖑᓄᑦ ᑯᐸᐃᒃ 
ᓄᓇᕕᖕᐅᑉ ᐊᕕᒃᑐᖅᓯᒪᓂᐊᓄᑦ ᐊᖏᖃᑎᒌᒍᑎᓂ, ᐊᑭᕋᖅᑐᖅᑕᐅᒐᓗᐊᖅᑎᓪᓗᒍ ᓄᓇᕗᑦ ᒐᕙᒪᖏᓐᓄᑦ. 

"ᐱᔪᓐᓇᐅᑏᑦ ᑐᓂᔭᐅᔪᑦ ᑕᒡᕙᓂ ᐊᖏᖃᑎᒌᒍᑎᓂ ᐊᑭᕋᖅᑐᕐᒪᑕ ᐊᑐᓕᖁᔭᖏᓐᓂᒃ ᐃᖕᒥᒃᑰᖅᑐᑦ ᕿᒥᕐᕈᔩᑦ 
ᐃᖃᓗᒐᓱᐊᕈᓐᓇᕐᓂᕐᒧᑦ,"  ᒥᓂᔅᑕ ᐊᑭᓱᒃ ᐅᖃᓚᐅᖅᑐᖅ.  "ᖃᓄᐊᓗᒃ ᑖᒃᑯᐊ ᒐᕙᒪᑐᖃᒃᑯᑦ 
ᐊᖏᕈᑎᖃᕈᓐᓇᖅᐸᑦ ᐊᑦᑐᖏᕈᑕᐅᓂᐊᖅᑐᓂᒃ ᐊᔾᔨᒌᒃᑎᑦᑎᖏᓐᓂᕐᒧᑦ ᑕᒪᓐᓇ ᓴᖅᑭᓯᒪᔪᖅ ᓄᓇᕗᒥ 
ᐱᔾᔪᑎᒋᓪᓗᒍ ᐱᔪᓐᓇᖅᑎᑕᐅᒋᐊᖃᕐᓂᖏᑦ, ᑐᓂᔭᐅᒋᐊᖃᕐᓂᖏᓐᓄᓪᓗ ᓴᓂᒋᔭᖓᓐᓃᑦᑐᓂᒃ ᐃᖃᓗᖕᓂᑦ," 
ᒥᓂᔅᑕ ᐃᓚᒋᐊᕆᓚᐅᖅᑐᖅ. 
 
ᓄᓇᕗᑦ ᒫᓐᓇ ᑐᓂᔭᐅᖃᑦᑕᖅᑐᖅ ᑕᒫᓂ 27-ᐳᓴᙱᓐᓂᒃ ᓴᓂᖏᓐᓃᑦᑐᓂᒃ ᐃᖃᓗᒍᓐᓇᐅᑎᓂᒃ 
ᖃᓕᕋᓕᖕᓂᑦ ᐊᒻᒪᓗ 14-ᐳᓴᓐᒥᑦ ᖃᓂᒋᔭᖏᓐᓂ ᑭᖑᖅᐸᐅᔭᕋᓱᐊᕐᓂᕐᒥᑦ.  ᑐᙵᕕᐅᔪᑦ 
ᖃᓂᒋᔭᖓᓃᑦᓂᕐᒧᑦ ᐱᑕᖃᕈᑕᐅᔪᑦ ᑲᓇᓐᓇᐅᑉ ᐊᕕᒃᑐᖅᓯᒪᓂᖏᓐᓄᑦ ᐊᖏᓂᖅᐹᒥ ᐱᔪᓐᓇᖅᑎᑕᐅᓪᓗᑎᒃ 
ᑕᒫᓂ 80-ᐳᓴᙱᓐᓂᒃ, ᐃᖃᓗᖁᑎᖏᑦᑕ. 
 
ᑖᒃᑯᐊ ᐃᖕᒥᒃᑰᖅᑐᑦ ᕿᒥᕐᕈᔩᑦ ᐃᖃᓗᒐᓱᐊᕈᓐᓇᕐᓂᕐᒧᑦ ᐅᓂᒃᑳᓕᐊᕆᓯᒪᔭᖏᑦ ᐱᔭᐅᔪᓐᓇᖅᑐᑦ ᐅᕙᓂ 
ᖃᕆᓴᐅᔭᒃᑯᑦ.  www.dfo-mpo.gc.ca 
 

-30- 
 
 
ᑐᑭᓯᒋᐊᕈᑎᖃᒃᑲᓐᓂᕈᒪᒍᕕᑦ ᐅᖃᕐᕕᒋᓗᒍ 
ᑭᐅᕆ ᕙᓂᐅᓪ 
ᑐᑭᒧᐊᒃᑎᑦᑎᔨ, ᐃᖃᓗᓕᕆᓂᕐᒧᑦ, ᓇᑦᓯᓕᕆᓂᕐᒧᓪᓗ 
ᐃᑯᐱᒡᕕᓕᕆᔨᒃᑯᑦ 
ᐅᖃᓘᑖ:  (867) 975-5968 
ᖃᕆᓴᐅᔭᒃᑯᑦ:  cbonnell@gov.nu.ca

